
54. அமெரிக்கப் பயணம்
அமெரிக்கா அழைத்தது
1964ஆம் ஆண்டு ஒர் அழைப்பு வந்தது. அமெரிக்க அரசின் சார்பில் அது வந்தது.
அக்டோபர், நவம்பர்த் திங்களில் அமெரிக்கா வந்து அந் நாட்டையும் அந் நாட்டின் கல்வி நிலையங்கள் சிலவற்றையும் கண்டு போகுமாறு என்னை அழைத்தார்கள்.
சென்னை மாநில அரசு, அமெரிக்க்ா சென்று வர இசைவு தந்தது.
'தலைவர்கள் பரிமாற்றுத் திட்ட”த்தின் கீழ் வந்த அவ் வழைப்பை ஏற்றுக்கொண்டு சென்னையிலிருந்து பம்பாய் வழியாக நியூயார்க் சென்றேன்
அங்கிருந்து வாஷிங்டன் சென்றேன். வாஷிங்டனில் அமெரிக்க வானொலியில் பணிபுரிந்து வந்த திரு. சின்னராஜூ என்னை விமான நிலையத்தில் வரவேற்றார் அமெரிக்கர் ஒருவரும் உடன் வந்து என்னை வரவேற்றார்.
நல்ல ஒட்டல் ஒன்றிற்கு என்னை அழைத்துப் போய்த் தங்க வைத்தார்கள்.
“உங்கள் கல்வி அமைச்சர் இந்த ஒட்டலில்தான் தங்கியிருந்தார்” என்று அந்த அமெரிக்கர் என்னிடம் கூறினார்.
அழைப்பு அரசின் சார்பிலிருந்தாலும் வெளிநாட்டவரின் பயண ஏற்பாடுகளைக் கவனித்துக் கொள்ளும் பொறுப்பைத் தனியார் நிறுவனம் ஒன்றிடம் ஒப்படைத்து இருந்தார்கள்.
அந் நிறுவனம் பயணிகள் தரகர் அல்லர். ஒரு தொண்டு நிறுவனம்.
மறுநாள் காலை திரு. சின்னராஜ நான் தங்கியிருந்த ஒட்டலுக்கு வந்து என்னைக் கண்டார்.
கட்டில் சுழன்றதா
"நேற்றிரவு நீங்கள் உறங்கியபோது கட்டில் சுழன்றதுபோல் தோன்றிற்றா?” என்று கேட்டார்.

		 இப்பக்கம் கடைசியாக 9 ஆகத்து 2018, 11:15 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

